
Cnuasach aisti is ea é seo in 6més don Ollamh Nollaig
Mac Congiil, fear a bhfuil cla ar fud shaol na Gaeilge
air mar scoldire litriochta, mar thaighdeoir agus mar
mhdinteoir teanga in Ollscoil na hEireann, Gaillimh
6n bhliain 1974 anall. Baineann ocht n-aiste dhéag
an chnuasaigh le tri réimse léinn faoi leith atd mar
mhacalla ar na spéiseanna taighde atd ag an té atd 4
cheilitradh: Oidhreacht agus Litriocht Chuige Uladh;
Irisi agus Nuachtdin na Gaeilge; Teangeolaiocht agus
Canuineolaiocht na Gaeilge. Mar a thugtar le fios sa
réamhrd, td bealach fada taighde agus scoldireachta
sitlta ag Nollaig Mac Congiil, agus is comhartha
6mois agus ceana ¢ an fhéilscribhinn seo a bheith i
gclé mar choméradh ar an tiolacadh atd figtha aige
agus an chomaoin faoina bhfuil lucht 1éinn na Gaeilge
aige. Mas fianaise ar bith uirthi sin méid, déanamh
agus medchan an leabhair stdinsithe seo, is mér an
chomaoin i!

Is i an chéad ranndg, ina bhfuil ocht n-aiste, is
toirtitla de ranndga an leabhair. Baineann a mbunus
sin le saothru na litriochta in Ulaidh san thichit haois,
agus ar ndéigh ba dheacair sin a dhéanamh sa leabhar
seo gan muintir Mhic Grianna Rann na Feirste
a chaibidil, go hdirithe i bhfianaise ar chuir Mac
Congidil féin i gerich maidir le saothar ilchinedlach
an teaghlaigh sin a chur in eagar agus a initchadh le
linn a ghairmréime. T4 aiste thada bheathaisnéiseach
ag Brian O Conchubhair a phléann le Seosamh Mac
Grianna ina bhfuil insint ar an saol corrach a chaith
an t-udar sin agus ar cén chaoi ar theip ar a shldinte.
T4 1éirit maith san aiste ar an éagstlacht sa taithi
saoil a bhi ag Mac Grianna agus a leochaili a bhi an

tallann scribhneoireachta aige, agus ar na tubaisti a
bhain dé idir bhis a mhic agus a mhnd céile i 1959.
Aiste mhaith i a thugann culra sista déinne a bheadh
ag iarraidh tuiscint nios fearr a théil ar an duine taobh
thiar de na scribhinni. Is ¢ Lillis O Laoire a théann
i mbun an chidraim Séamus O Grianna (‘Miire’) a
chur faoi chaibidil, agus aris ni aiste den seandéanamh
a chuireann sé ar fail, ach dirfonn ar ghné de
chumadéireacht Mhidire ar beag uile an tricht atd
déanta uirthi — an t-amhrdn “Trithnéna Beag Aréir’
a chum sé. Tarraingionn O Laoire ar an eolas fairsing
atd aige ar thraidisidn amhrdnaiochta Dhin na nGall,
idir Bhéarla agus Ghaeilge, le tuairimi medite a chur
ar fail faoin tionchar a bhi ar Mhadire a spreag ¢ leis
an amhrin a chumadh, agus luann ‘The Heather
Glen’ go sonrach. T4 maoithneachas agus tocht an
ghra éagmaise le sonra go fras i scéalta préis Mhaire,
agus léiritear anseo an bua a bhi aige an mothd sin
a chur i bhfriotal idir cheolta agus scriofa. Dar liom
gurb iad seo an d4 aiste is fearr sa chéad chuid den
leabhar, ach ni cdineadh ar bith € sin ar an cheathrar
eile, 6ir ina measc sin td cuntas an-luachmhar ag
Philip O’Leary ar 1éirit na staire i ndramai Shéamuis
Ui Néill, agus cuntas spéisitil ag Micheal Mac Craith
ar dhdn Gaeilge atd ar leac chomoértha i séipéal i
gColdiste na nGall sa Réimh 6 1626, scéal is féidir
a chur leis na hailt iomadila ina bhfuil insint tugtha
ag Mac Craith ddinn faoi na Gaeil sa Réimh 6n
seachtd haois déag ar aghaidh. Féachann Néilin Nic
Bhloscaidh ar charachtar an chu sa bhéaloideas; td
cuntas spéisitil ag Riona Nic Congiil ar litriocht

na n-6g i dTir Chonaill (1900-1930) agus cuireann

Pédraig O Siadhail Earnén de Blaghd indr lathair tri
théachaint ar a chuid danta sin. Is spéisitil go gcastar
de Blaghd orainn chomh maith mar léirmheastéir in
aiste Ui Chonchubhair agus lena chois sin mar Aire
i rialtas an tSaorstdit a rinne iarracht fonn na stailce
ocrais a bhaint de na cimi sa Droichead Nua i 1923.
Bhi saol na Gaeilge beag, agus td go f6ill.

Ar ndéigh is mér a rinne Nollaig Mac Congiil
le solas a chaitheamh ar an iriseoireacht Ghaeilge
mar ghort uaibhreach taighde agus nil amhras ina
théilscribhinn ach go mbeadh fianaise ar an réimse
sin, rud atd anseo go lionmhar. Aris t4 aisti is fiintai
ni a chéile sa ranndg, agus mar ancaire orthu ti
cuntas den scoth ag Regina Ui Chollatdin ar na medin
Ghaeilge agus Eiri Amach 1916, agus an fhianaise atd
iontu ar mheon na linne. T4 tdbhacht nach beag ag
baint le hanailis mar seo i gcomhthéacs an taighde
nua go léir a spreag coméradh céad bliain an Eiri
Amach. Nuair a mheabhraitear an nasc a mhaitear
a bheith idir an Ghaeilge agus an pholaitiocht sa 14
atd inniu ann, is c6ir go mbeadh scéal na Gaeilge sa
tréimhse chorraitheach sin 4 insint go tomhaiste mar
atd anseo. Luaitear gur mar ‘chogadh Bhaile Atha
Cliath’ a cuireadh sios in An Claidheambh Soluis ar an
Eiri Amach agus rinneadh compardid idir cogadh
na cathrach sin agus an cogadh i bhFléndras (322).
Maidir le bas na gceannairi ina dhiaidh sin, rinneadh
iad a chai i gcomhthéacs a gcailliina do ghluaiseacht
na teanga seachas a n-éirim ndisiinaioch nd mhileata
a bheith 4 méradh; toisc gur uirlis oifigidil Chonradh
na Gaeilge é An Claidheamh Soluis, minionn Ui
Chollatiin an dearcadh ‘neamhpholaititil’ mar
chombhartha go rabhthas ag cloi le polasai oifigitil an
Chonartha. Is deas an deis a bheith ag an léitheoir
scéal agus traidisin seo An Claidheamh Soluis a chur i
gcompardid le scéal na dtréimhseachdn eile a bhain leis
an Athbheochan, a bhui le haisti ar ‘irisi agus coldin
réamh-Athbheochana’ le Dorothy Ni Uigin agus
ar ‘Irisleabhar na Gaedhilge (1882-1909): Gniomh
Déchais na Teanga’ le Liam Mac Peaircin. Tugann
Ken O Donnchu léargas spéisitil ar ailt Shedin Ui
Shuilleabhdin (1903-1996) ar Scéala Eireann mar
scithdn ar obair Choimisiun Béaloideasa Eireann.
Is cuntas rispéisidil é ag O Donnchd ar an aighneas
idir an dream ar chéds leo béaloideas na hEireann
a bhailid agus iad sitd ar mhé a n-aird ar obair na
foilsitheoireachta. Ar ndéigh, de réir mar a chuaigh

na blianta thart, bhi caomhnéiri an traidisigin ag dul
i ndisc, rud a d’thig prdinn le hobair an bhailithe.
Pléann O Donnchi polaitiocht na saincheiste seo go
spéisitil. Meabhraionn Dénall O Braoniin ddinn cén
tdbhacht a bhi le Scéala Eireann i dtaca le hibhair eile,
sa mhéid gur ann a foilsiodh Cré na Cille 1 1949 ina
shraith n6cha mir sular foilsiodh ina drscéal cléite é.
Minitear an proéiseas sin in aiste Ui Bhraondin agus
léiritear an rél a bhi ag ardin na n-irisi Scéala Eireann,
Feasta agus Combar 1 geur i lithair smaointeoireacht
Ui Chadhain. Ar an iomlédn, ti dbhar sa ranndg seo
faoin iriseoireacht a sheasfadh mar fhoilseachin ann
féin ar a oiread comhthditeachta atd idir na haisti
agus fiintas an taighde atd le brath orthu, agus scéal
tabhachtach idirghabhaiil na Gaeilge leis na medin
chléite 4 insint go tomhaiste.

Sa trit rannég den leabhar, pléitear le cirsai teanga
agus candineolajochta, agus mds fior gur teirce
an lion scoldiri a shaothraionn staidéar na teanga
labhartha nd an lion a bhionn gafa leis an litriocht
scriofa, nil a shliocht sin ar chaighdedn na n-aisti atd
anseo. T4 aiste bhred ag Peadar ¢) Muircheartaigh
(comheagarthéir na féilscribhinne) anseo a léirionn
least ceannrédaioch ar usdid an Linguistic Atlas and
Survey of Irish Dialects (LASID) agus éirionn leis an
chandinmhéadracht a chur i bhfeidhm ar an fhianaise
le 1éirid a thabhairt ddinn ar dhifriochtai agus ar
chostdlachtai idir cantinti éagsila Gaeilge Uladh.
Rinneadh léardidi a ghinigint a léirfonn go han-
éifeachtach don tstil cd bhfuil na cosilachtai agus na
difriochtai is suntasai. Go deimhin is t6g4il mhér i an
aiste seo ar obair Mhic Congidil féin a rinne cur sios
ar ghnéithe de chandint Uladh in irisi léannta ar nés
Eigse, Eriu agus Zeitschrift fiir Celtische Philologie. Is
trathuil anois a lua go bhfuil cldr bred cuimsitheach
de na saothair iomadula ilchinealacha ag Mc Congail
san direamh ag na heagarthdiri i dtosach an leabhair.
Mar sin féin, d4 gcuirfi na saothair sin in ord de réir
réimsi, dar liom, seachas in ord dita mar ata déanta,
ba réidhe a thiocfadh 1éitheoir ar na sonrai atd uaidh
faoi alt, agus fios aige cén réimse lena mbaineann
sé, seachas cén dita a foilsiodh é. Ina dhiaidh sin is
uile, nil aon amhras ach gur ddar mérshdsaimh ¢ a
theicedil go bhfuil obair luachmhar cheannrédaioch
t6s ar sidl, a thégann ar an saothar a rinne Mac
Congiil i réimse seo na teangeolaiochta. Tarraingionn

Caoimhin Mac Con Raoi ar LASID ar bhealach eile,

ag leibhéal an thocail, agus léirfonn ddinn cén leas a
d’théadfadh an focl6iri a bhaint as an saothar sin, lena
phlé ar théarmaiocht a bhaineann leis an bhé ar fud
na gcandinti. Ba mhaith a chuirfeadh an fhianaise
atd ar féil anois in Corpas Stairiiil na Gaeilge 1600—
1926 leis an staidéar seo (thdinig ann don leagan ar
line den Chorpas i mi Dheireadh Fémbhair 2017, tar
éis an leabhar seo bheith i gcl6, ar an drochuair) éir
d’théadfai an thianaise teangeolaiochta mar ata ar fdil
in LASID a chur i gcomparaid lena bhféadfai a bhlein
d’thianaise as corpas sin na litriochta. Féach, mar
shampla, a leithéid seo thios as an scéal rémansaiochta
Ceisneamh Inghine Guil (a foilsiodh i 1915) agus an
toise breise a chuirfi le plé ar chiall agus ar chilra na
bhfocal loilioch agus gambhnach ach an t-abhar stairidil
liteartha a chur san direamh: ‘Nil ach anglais ag dr
loiligheachaibh, agus iar ndisg ag dr ngabhnachaibh;
agus nidh na lucha liatha léire luaithe ag lighe dr
gcneas mar iarradh bidh 6 urthosach na h-oidhche
go maidean.” Mar sin féin is ar theanga labhartha an
fichid haois agus ar thianaise LASID a bhi an t-tdar ag
dirit agus nil ann ach beadaiocht bheith ina dhiaidh
seo air. Sa ranndg chéanna, cuireann John Walsh
aiste eile leis na saothair iomadula aige i réimse na
sochtheangeolaiochta criticidla, réimse 1éinn a bhfuil
dealramh faoi 6 thaobh na Gaeilge de le tamall de
bhlianta anuas. San aiste seo scrddaionn sé préiseas
an athraithe teanga agus dearcadh na muintire ina
leith; sa chis seo is i Breac-Ghaeltacht na nDéise an
fearann 6na mbaintear fianaise. Is spéisitil an ceantar
é, ar ndéigh, le staidéar mar seo a thdstail Sir is ann
a bhi smaointeoireacht ldidir faoin Ghaeilge agus
faoin Athbheochan ar sidl i geaitheamh thichidi na
haoise seo caite — agus tionchar dd réir, deir Walsh
linn, ag Gaeilgeoiri an cheantair ar bheartais luatha
an Rialtais i leith na Gaeltachta. Faigheann an t-tdar
a chuid fianaise 6 fhoinsi éagstla, agus ina measc sitd
ta LASID (Wagner 1958-69), Sean-Chaint na nDéise
(Sheehan 1944) agus na taifeadtai fuaime a rinne
Wilhelm Doegen sa cheantar an trith céanna sin. Is
spéisiuil fosta mar a tharraingionn Walsh ar chin lae
a bhi ag an bhailitheoir béaloidis Nioclds Breatnach,
arbh as an cheantar chéanna é. In 4it fianaise di
leithéid a obadh, toisc gur 6 dhuine de bhunadh an
cheantair a thdinig, agus ¢ ag bailit sonrai sa cheantar
dilis céanna, is amhlaidh a dhirionn Walsh ar a r6l mar
idirghabhalai idir an pobal agus an tionscadal stiit

(Coimisiun Béaloideasa Eireann) a raibh sé d’aidhm
aige oidhreacht bhéaloidis an phobail sin a chaomhnu.
Mar sin tagann fianaise an Bhreatnaigh go cruinn le
cuspdir na haiste an idé-eolaiocht a thiosra.
Cuireann an fhéilscribhinn seo faoina coinne féin
bheith ina comhartha éméis don thear léinn Nollaig
Mac Congdil. Tri dhiria ar thri cinn de shainréimsi
taighde atd in aice lena chroi ag Mac Congail féin,
agus tri mheitheal ildinach scribhneoiri a mhealladh
le bheith pdirteach sa togra, déirigh go bred leis an
chuspéir sin gan amhras. Ni direofar cuid de na haisti
anseo ar scoth an taighde a mhéadaionn ar n-eolas ar
shaiochtna Gaeilge,achis déchagobhfuil sinle tuiscint
i gcomhthéacs féilscribhinne nuair is tdbhachtai an
t-6mos a léiria tri bheith rannphdirteach sa mheitheal
scribhneoiri. Mar sin féin, don scoldire ar spéis leis na
réimsi a chlidaitear anseo, beidh neart lena spreagadh.
T4 moladh mor tuillte ag na heagarthéiri as meitheal
chomh mor sin a thabhairt le chéile, rud is teist ar
dhea-chld agus ar thiolacadh Nollaig Mhic Congail

do shaol an 1éinn.

